
Ársreikningur 2022 – jákvæð afkoma 
 
Niðurstöður rekstrarársins 2022 voru nokkuð framar vonum en rekstur 
sveitarfélagsins var með svipuðu móti í ár og síðastliðið ár. 
Heildarvelta sveitarfélagsins á árinu 2022 samkvæmt samanteknum 
rekstrarreikningi fyrir A og B hluta nam 1.517,8 mkr. og er 225,5 mkr. 
yfir áætlun. Skatttekjur sveitarfélagsins samtals námu 930,6 mkr sem 
er 56,5 mkr. yfir áætlun. Samtals námu rekstrartekjur A hluta 1.320,8 
mkr. en áætlun gerði ráð fyrir 1.093,6 mkr, rekstrartekjur samstæðu A 
og B hluta voru samtals 1.517,8 mkr en áætlun gerði ráð fyrir 1.292,2 
mkr.  
 
Rekstrarniðurstaða A hluta er jákvæð um 52,1 mkr. en áætlun gerði 
ráð fyrir jákvæðri rekstrarniðurstöðu að fjárhæð 13,4 mkr. 
Rekstrarniðurstaða samantekinna reikningsskila sveitarfélagsins er 
einnig jákvæð að fjárhæð 76,9 mkr. og er afkoman 63,9 mkr. betri en 
áætlun gerði ráð fyrir.  
Veltufé frá rekstri A hluta var í árslok 325 mkr en áætlun hafði gert ráð 
fyrir 167 mkr, handbært fé frá rekstri A hluta var 342 mkr. í stað 166 
sem áætlun hafði gert ráð fyrir. Samstæðan skilaði 455 mkr í veltufé 
frá rekstri í stað 248 mkr sem áætlun hafði gert ráð fyrir og handbært 
fé frá rekstri í samstæðu A og B hluta var 502 mkr.  
 
Skuldahlutfall sveitarfélagsins í samanteknum A og B hluta er 76,2%, 
sem er vel undir skuldaþakinu sem gerir kröfu um að hlutfallið fari ekki 
yfir 150%. 
 
Segja má að sveitarfélagið hafi mjög heilbrigðan rekstur og sé vel í 
stakk búið fyrir þá miklu uppbyggingu sem fyrirhuguð er á komandi 
árum.  
 
Þessi niðurstaða er ekki síst til komin vegna góðs samstarfs 
sveitarstjórnar og starfsliðs sveitarfélagsins. Ég vil því að endingu 
taka fram að við sem samfélag erum virkilega heppin með þann góða 
mannauð sem sveitarfélagið hefur á að skipa og eiga þau þakkir skilið 
fyrir ötult starf og skynsemi og árvekni í sínum störfum.   
 
Iða Marsibil, sveitarstjóri 

ONÍ - sýning Guðrúnar Arndísar Tryggvadóttur í Sesseljuhúsi 
 
Þann 3. júní kl. 15:00 opnar Guðrún Arndís Tryggvadóttir sýninguna 
ONÍ í vestursal Sesseljuhúss umhverfisseturs á Sólheimum í 
Grímsnesi. Sýningin stendur til 20. ágúst. 
 
„Í verkunum á sýningunni er ég að kafa ofan í (ONÍ) efnisheiminn, 
jörðina og hafið og reyna að skoða sögu okkar í jarðlögum annars 
vegar og ástandi lífsins í hafinu hins vegar. Með verkunum er ég að 
leitast við að leiða mig sjálfa og nú áhorfendur, í ferðalag til að skoða 
það sem er okkur annars ekki sýnilegt og við leiðum hugann jafnvel 
ekki að, öllu jafna. 
Í stórum dráttum má segja að ég sé að fjalla um tímann, breytingar 
sem verða á umhverfið beint og óbeint af okkar völdum og þá 
staðreynd að öll efnisleg gæði, grundvöllur lífs okkar, komi úr jörðinni 
og úr hafinu og snúi þangað aftur að lokum.  
Sýningunni fylgir sýningarskrá á íslensku og ensku. 
 
Um listamanninn:  
Guðrún Arndís Tryggvadóttir er fædd í Reykjavík árið 1958. Hún fékk 
inngöngu í Myndlista- og handíðaskóla Íslands sextán ára gömul, fór í 
framhaldsnám til Parísar og síðan til München þar sem hún hlaut 
æðstu verðlaun akademíunnar við útskrift. Tveggja ára dvöl á Íslandi 
fylgdi í kjölfarið, starfslaun listamanna og einkasýning á 
Kjarvalsstöðum 1987 en síðan fór hún til Berlínar í eitt ár og til 
Bandaríkjanna í fimm ár þar sem hún tók þátt í fjölda sýninga. Hún átti 
síðan eins árs viðdvöl á Íslandi veturinn 1992-1993 og stofnaði þá 
myndmenntaskólann Rými. Síðan lá leiðin aftur til Þýskalands þar 
sem hún stofnaði hönnunarstofuna Kunst & Werbung, málaði og var 
m.a. fengin til að hanna minnisvarða fyrir borgina Großalmerode. 
Guðrún sneri aftur til Íslands um aldamótin 2000. Eftir heimkomuna 
urðu nátturuvernd og umhverfismál henni æ mikilvægari. Árið 2004 
hóf hún undirbúning að stofnun umhverfisvefsins Náttúran.is sem hún 
rak til ársins 2016. Frá árinu 2017  hefur  hún starfað sem landvörður 
meðfram listsköpun sinni og rekið fræðslu- og útgáfufélagið Listrými 
sem gaf m.a. út bókina Lífsverk - Þrettán kirkjur Ámunda Jónssonar 
árið 2019 en Ámundi var einn virtasti  lista- og handverksmaður               
18. aldar á Suðurlandi. Guðrún hefur hlotið margvíslegar 
viðurkenningar fyrir störf sín, bæði á sviði umhverfismála og 
menningarmiðlunar sem og fyrir myndlist sína.Verk hennar byggja á 
sterkum hugmyndafræðilegum og oft sögulegum grunni en hún gerir 
sífellt tilraunir með nýja tækni og frásagnaraðferðir í list sinni.              
Nánar um verk og feril Guðrúnar á www.tryggvadottir.com. 

Tíminn líður hratt þegar það er gaman.  
 
Það er komið ár síðan sveitarstjórnarkosningarnar voru haldnar og E-listinn hélt 
meirihluta í sveitarstjórn. Ég og við í E-listanum erum þakklát fyrir að hafa 
fengið tækifæri frá ykkur kæru íbúar til að halda áfram að vinna að þeim 
málum sem við vorum byrjuð á. 
Mikið hefur verið í gangi í skipulagsmálum í sveitarfélaginu undanfarin ár og 
hefur nú tekið gildi deiliskipulag fyrir athafnasvæðið og verður hafist handa við 
gatnagerð þar í sumar. Lóðum á svæðinu verður svo vonandi úthlutað á næstu 
mánuðum. Á næstu dögum verður farið í útboð á viðbyggingu við 
íþróttamiðstöðina en sú vinna hefur tafist m.a. vegna þess að ekkert tilboð barst 
í alútboð á sínum tíma. Deiliskipulagið fyrir miðsvæðið, verslunar- og 
þjónustusvæðið, hefur einnig tekið gildi og er stefnan tekin á að framkvæmdir 
hefjist þar síðar á árinu. Jafnframt er í auglýsingu deiliskipulag fyrir íbúabyggð 
vestan megin við stjórnsýsluhúsið á Borg en mikil uppbygging er að eiga sér 
stað í þéttbýlinu þar sem nánast öllum lóðum var úthlutað á síðasta ári og sjáum 
við fram á talsverða aukningu á íbúðarhúsnæði á næstu mánuðum.  

Íbúum í sveitarfélaginu fjölgar stöðugt og má segja það sama um verkefni 
sveitarstjórnar. Meðal verkefna er t.d. að nýlega var samþykkt húsnæðisáætlun 
fyrir sveitarfélagið, verið er að vinna loftslagsstefnu og atvinnumálastefna 
Uppsveitanna er á lokametrunum. Fulltrúar á vegum E-listans sinna ýmsum 
stjórnar og nefndarstörfum og má þar nefna að undirrituð situr m.a. sem 
formaður stjórnar Samtaka orkusveitarfélaga sem vinnur markvisst að því að 
tryggja nærsamfélaginu ávinning af orkuvinnslu. Sveitarfélagið er þátttakandi í 
þó nokkrum byggðasamlögum og má þar helst nefna Héraðsnefnd Árnesinga, 
Umhverfis- og tæknisvið Uppsveita, Bergrisann og Skóla- og velferðarþjónustu 
Árnesþings o.fl. Það hefur oft verið sagt um sunnlensk sveitarfélög að þau séu 
meistarar í byggðasamlögum en þessi byggðasamlög og önnur verkefni 
sveitarfélagsins byggja á góðu samstarfi og samtali ólíkra aðila. Við búum að 
því að það er litið til okkar sveitarfélags í mörgum verkefnum og má þar einna 
helst nefna úrgangsmálin.  

Við sem samfélag megum vera stolt af því að hafa frábæra starfsmenn hjá 
sveitarfélaginu, gott og uppbyggilegt félagsstarf hjá okkar fjölmörgu 
félagasamtökum ásamt því að hafa virkar og framkvæmdaglaðar nefndir í 
sveitarfélaginu en án þessa fólks væri samfélagið snautt. 
 
Ég vona að sumarið fari að láta sjá sig með sól og sumaryl og minni á að ykkur 
er alltaf velkomið að hafa samband, ekkert mál er of lítið eða ómerkilegt.  
 
Ása Valdís Árnadóttir, oddviti 

Grímsævintýri á Borg, 12. ágúst 2023 
 

Við í Kvenfélagi Grímsneshrepps erum byrjaðar að huga að 
okkar árlegu Grímsævintýrum sem verða haldin 

laugardaginn 12. ágúst í ár. 
 

Tombóla, fjölskylduhátíð, markaður! 
 

Ert þú með þína framleiðslu í handverki  

sem þú vilt selja? 

Endilega bókaðu borð á Grímsævintýrunum. 

Lítið borð: 4.500kr Stórt borð: 5.500kr 

Tekið er við borðapöntunum fyrir markaðinn  

á netfangið grimsaevintyri@gmail.com  

Fylgstu með viðburðinum á Facebook –  

Grímsævintýri á Borg 2023 

5. Borg 12. ágúst 2023 

Saumakompan 

 

Elsa Jónsdóttir 

Sími 864-4642 

TEK AÐ MÉR MARGSKONAR EINFALDAN SAUMASKAP 

              Sveitasetrið Brú 

Jóhannes 848-1123 &  
Guðmundur 868-4115 

 

 
  
 
 

 

jtverkehf@gmail.com  

JÞ Verk ehf. 
Jarðvinnuverktaki           

Bókasafn Grímsnes- og 
Grafningshrepps 
 

Opnunartímar í júní  
Fimmtudaginn 1. júní 08:15 til 09:30:00 
Mánudaginn 5. júní 14:00 til 17:00  
Þriðjudaginn 6. júní 14:00 til 17:00 
Mánudaginn 12. júní 14:00 til 16:00 
Þriðjudaginn 13. júní 14:00 til 16:00 
 

Kvöldopnun: 

Fimmtudaginn 1. júní frá 19:30 til 21:30 

Þriðjudaginn 6. júní frá 19:30 til 22:00—Handverkskvöld 

Lokað vegna sumarleyfis frá 14. júní til 8. ágúst.  

Gjaldskrá bókasafnsins árið 2023 

Bókasafnskort 18-66 ára, árskort             1.500 kr.                               

Gjaldfrjálst er fyrir börn 0-17 ára, ellilífeyrisþega og öryrkja. 

Millisafnalán, fyrir hvert safngagn                   1.000 kr. 

Ljósritun og prentun á A4 blaði                         30 kr. 

Ljósritun á A3 blaði og litprentun                       50 kr. 

Bókasafnskort hefur gildistíma til eins árs. Ef útlánsgagn glatast eða 
skemmist hjá lánþega ber honum að bæta safninu skaðann með nýju 
eintaki sem hann útvegar og greiðir fyrir sjálfur eða greiða skaðabætur 

er nema innkaupsverði viðkomandi gagns. 

 
Handverkskvöld 
6. júní kl. 19:30 

á Bókasafni Grímsnes - og Grafningshrepps. Endilega kíkið og hafið með 
ykkur handverk, öll velkomin. 

Sveitarstjórn 546. fundur 03. maí 2023                       
 kl. 09:00—11:40  Stjórnsýsluhúsinu Borg  

 
 
 
 
 

Fundargerðir. 
a) Fundargerð 8. fundar framkvæmda- og veitunefndar Grímsnes- og 
Grafningshrepps, 2. maí 2023. Mál nr. 8 og 9 þarfnast afgreiðslu 
sveitarstjórnar. 
Lögð fram fundargerð 8. fundar framkvæmda- og veitunefndar Grímsnes- 
og Grafningshrepps sem haldinn var 2. maí 2023. 

 Mál nr. 8; Minnisblað Ragnars Guðmundssonar dags. 25.04.2023 um 
endurnýjun á heitum pottum við sundlaug. 
Fyrir liggur minnisblað Ragnars Guðmundssonar dags. 25.04.2023 um 
endurnýjun á heitum pottum við sundlaug. Núverandi pottar eru orðnir 
töluvert skemmdir enda komnir til ára sinna. Áætlaður kostnaður við 
endurnýjun potta með efni og vinnu er 5.664.458 kr. 
Sveitarstjórn samþykkir samhljóða að pottarnir verði endurnýjaðir sem fyrst 
og að verkinu verði lokið fyrir sumarið. Verkið rúmast innan 
fjárhagsáætlunar. 

 Mál nr. 9; Minnisblað Ragnars Guðmundssonar 19.04.2023 um 
gatnagerðargjald í þéttbýli. 
Fyrir liggur minnisblað Ragnars Guðmundssonar dags. 19.04.2023 um 
gatnagerðargjöld í sveitarfélaginu. Í minnisblaðinu er farið yfir núverandi 
fyrirkomulag á innheimtu gatnagerðargjalda ásamt tillögu að breytingum. 
Sveitarstjórn samþykkir samhljóða að hefja vinnu við endurskoðun á 
gatnagerðagjöldum og samþykkt um gatnagerðargjöld og felur Ragnari 
Guðmundssyni umsjónarmanni framkvæmda og veitna að vinna að málinu. 

 

Sveitarstjórn 

 Ása Valdís Árnadóttir oddviti 
 Björn Kristinn Pálmarsson 
 Dagný Davíðsdóttir 
 Ragnheiður Eggertsdóttir 
 Smári Bergmann Kolbeinsson 
 Iða Marsibil Jónsdóttir sveitarstjóri 

Fundargerðin var færð í tölvu og hana ritaði                                                      
Iða Marsibil Jónsdóttir  

b) Fundargerð 258. fundar skipulagsnefndar UTU, 12. apríl 2023. 
Mál nr. 12, 13, 14, 15, 16 og 19 þarfnast staðfestingar sveitarstjórnar. 
Lögð fram fundargerð 258. fundar skipulagsnefndar UTU sem haldinn var 
12. apríl 2023. 
 
Mál nr. 12; Hallkelshólar lóð (L168514); byggingarleyfi; dæluhús mhl 
9, 10 og 11 - 2304023 
Fyrir liggur umsókn Ingiþórs Björnssonar fyrir hönd Ísþór ehf., móttekin 
31.03.2023, um byggingarleyfi fyrir þremur dæluhúsum, mhl 09 52,2 m2, 
mhl 10 40 m2 og mhl 11 40 m2 á jörðinni Hallkelshólar lóð L168514 í 
Grímsnes- og Grafningshreppi. 
Sveitarstjórn samþykkir samhljóða að málið fái málsmeðferð á grundvelli 
44. gr. skipulagslaga nr. 123/2010 með fyrirvara um niðurstöðu 
grenndarkynningar. Berist engar athugasemdir vegna grenndarkynningar 
skal málinu vísað til afgreiðslu byggingarfulltrúa. 
Mál nr. 13; Torfastaðir 1 L170828; Bakkahverfi; Stofnun lóðar – 2304028 
Lögð er fram umsókn f.h. Torfu ehf er varðar stofnun landeignar úr landi 
Torfastaða 1 L170828. Um er að ræða 25,7 ha land sem nær utan um 
þegar deiliskipulagðrar frístundalóðir, sem eru óstofnaðar, ásamt opnu 
svæði, göngustígum og aðkomuvegum. Óskað er eftir að landið fái 
staðfangið Bakkahverfi og gert er ráð fyrir að göturnar tvær innan 
skipulagsins fái staðvísana Njálsgata og Eiríksgata. 
Sveitarstjórn gerir ekki athugasemd við stofnun landeignarinnar skv. 
fyrirliggjandi umsókn eða framlagðar tillögur að staðfangi og staðvísum 
innan svæðisins og samþykkir erindið samhljóða. 
 
Mál nr. 14; Ferjubakki 1 og 3; Aðkoma Ferjubakka 1 færð yfir á 
Mánabakka; Óveruleg breyting á deiliskipulagi - 2304039 
Lögð er fram tillaga að óverulegri breytingu á deiliskipulagi Ferjubakka 1 og 
3 í landi Ásgarðs sem tekur til Ferjubakka 1. Í breytingunni felst að aðkomu 
að lóðinni er breytt þannig að hún verði um Mánabakka. 
Sveitarstjórn samþykkir samhljóða framlagðar breytingar á deiliskipulagi 
svæðisins og að málið fái málsmeðferð á grundvelli 2. mgr. 43. gr. 
skipulagslaga nr. 123/2010 er varðar óverulega breytingu á deiliskipulagi 
ásamt því að vera grenndarkynnt lóðarhafa Suðurbakka 2. 
 
Mál nr. 15; Ytriá lóð 2 L201359; Bygging 7 smáhýsa;                 
Fyrirspurn - 2304025                                                                                                      
Lögð er fram fyrirspurn frá Jóhanni Vigni Gunnarssyni er varðar áform um 
að byggja 7 smáhýsi á lóðinni Ytriá 2 ætlað til útleigu til ferðamanna.               
6 smáhýsi yrðu um 36 m2 hvert, ætlað 1-4 einstaklingum hvert, og 1 hýsi 
um 65 m2 með 5 einstaklings herbergjum. Allt í allt um 281 m2. Ytriá 2 er 
horn lóð, 11.900 m2, með lóðarmörk að Ytriá 4 að vestanverðu og 
Hvammsvegi 2 að norðanverðu. Að sunnanverðu er áin Ytriá og liggur  
Stóri-Háls að henni sunnanverðri. Lóðin er með sér  

innkeyrslu frá stofnvegi (Stóra-Hálsvegi). Meðfylgjandi er áætluð uppstilling 
á lóðinni ásamt nýlegum loftmyndum af svæðinu. 
Viðkomandi svæði er skilgreint sem frístundasvæði í aðalskipulagi 
Grímsnes- og Grafningshrepps. Jafnframt er í gildi deiliskipulag fyrir 
svæðið sem gerir ráð fyrir uppbyggingu frístundahúss allt að 200 fm ásamt 
geymslu, svefnhúsi eða gróðurhúsi að 25 fm. Sveitarstjórn telur að sú 
uppbygging sem tilgreind er innan fyrirspurnar samræmist ekki 
aðalskipulagi sveitarfélagsins eða deiliskipulagi. Slík uppbygging væri í 
öllum tilfellum háð því að viðkomandi svæði yrði skilgreint sem verslunar- 
og þjónustusvæði og unnið væri nýtt deiliskipulag sem tæki sérstaklega á 
slíkri uppbyggingu. 
 
Mál nr. 16; Vaðnes; Frístundabyggð; 4. áfangi; Deiliskipulag - 2204055 
Lögð er fram tillaga deiliskipulags er varðar stækkun frístundabyggðar í 
landi Vaðness eftir auglýsingu. Breytingar hafa verið gerðar á tillögunni 
vegna athugasemda sem bárust á auglýsingatíma tillögunnar og hefur 
umfang tillögunnar minnkað umtalsvert. Í tillögunni felst að gert er nýtt 
deiliskipulag sem tekur til hluta frístundasvæðis F26 skv. aðalskipulagi 
Grímsnes- og Grafningshrepps. Innan deiliskipulagsins er gert ráð fyrir 31 
sumarhúsalóð á 24,7 hektara svæði. Athugasemdir og umsagnir bárust við 
auglýsingu málsins og eru þær lagðar fram við afgreiðslu þess ásamt 
andsvörum umsækjanda, uppfærðum gögnum og samantekt UTU á 
athugasemdum og viðbrögðum. 
Sveitarstjórn Grímsnes- og Grafningshrepps samþykkir framlagt 
deiliskipulag eftir auglýsingu með fyrirvara um að niðurstaða 
fornleifaskráningar verði færð inn á uppdrátt með fullnægjandi hætti í 
samræmi við leiðbeiningar Minjastofnunar þess efnis. Skipulagsfulltrúa 
falið að annast samskipti við Minjastofnun og málsaðila um uppfærslu 
gagna í takt við minjaskráningu sem unnin hefur verið fyrir svæðið. 
Sveitarstjórn telur að brugðist hafi verið við umsögnum sem bárust vegna 
málsins með fullnægjandi hætti innan gagnanna og samantektar á 
athugasemdum og andsvörum að öðru leiti. Umfang svæðisins hefur verið 
minnkað umtalsvert í takt við athugasemdir hagsmunaaðila á aðliggjandi 
svæði. Sveitarstjórn mælist til þess að deiliskipulagið taki gildi með birtingu 
auglýsingar í B-deild Stjórnartíðinda að lokinni yfirferð Skipulagsstofnunar í 
samræmi við 42. gr. skipulagslaga nr. 123/2010. Þeim sem athugasemdir 
gerðu verði tilkynnt um niðurstöðu sveitarfélagsins. 

 Mál nr. 19; Afgreiðslur byggingarfulltrúa - 23-182 - 2303004F 
Lögð er fram fundargerð afgreiðslufundar byggingarfulltrúa nr. 23-182. 

 
c) Fundargerð 98. fundar stjórnar byggðasamlags UTU,                                  
22. febrúar 2023. 
Lögð fram til kynningar fundargerð 98. fundar stjórnar byggðasamlags UTU 
sem haldinn var 22. febrúar 2023. 

d) Fundargerð 99. fundar stjórnar byggðasamlags UTU,                           
8. mars 2023. 
Lögð fram til kynningar fundargerð 99. fundar stjórnar byggðasamlags UTU 
sem haldinn var 8. mars 2023. 

e) Fundargerð 9. fundar seyrustjórnar, 18. apríl 2023. 
Lögð fram til kynningar fundargerð 9. fundar seyrustjórnar sem haldinn var 
18. apríl 2023. 
 
f) Fundargerð 9. fundar framkvæmdastjórnar Héraðsnefndar 
Árnesinga bs., 24. mars 2023. 
Lögð fram til kynningar fundargerð 9. fundar framkvæmdastjórnar 
Héraðsnefndar Árnesinga bs., sem haldinn var 24. mars 2023. 

 
g) Fundargerð 10. fundar framkvæmdastjórnar Héraðsnefndar 
Árnesinga bs., 14. apríl 2023. 
Lögð fram til kynningar fundargerð 10. fundar framkvæmdastjórnar 
Héraðsnefndar Árnesinga bs., sem haldinn var 14. apríl 2023. 

 
h) Fundargerð 5. fundar stjórnar Byggðasafns Árnesinga,                      
17. apríl 2023. 
Lögð fram til kynningar fundargerð 5. fundar stjórnar Byggðasafns 
Árnesinga sem haldinn var 17. apríl 2023. 

 
i) Fundargerð 2. fundar framkvæmdaráðs Almannavarna Árnessýslu, 
25. apríl 2023. 
Lögð fram til kynningar fundargerð 2. fundar framkvæmdaráðs 
Almannavarna Árnessýslu sem haldinn var 25. apríl 2023. 

 
j) Fundargerð aukaaðalfundar Samtaka orkusveitarfélaga, 21. apríl 
Lögð fram til kynningar fundargerð aukaaðalfundar Samtaka 
orkusveitarfélaga sem haldinn var 21. apríl 2023. 

k) Fundargerð 59. fundar stjórnar Samtaka orkusveitarfélaga,                    
24. mars 2023. 
Lögð fram til kynningar fundargerð 59. fundar stjórnar Samtaka 
orkusveitarfélaga sem haldinn var 24. mars 2023. 

l) Fundargerð 60. fundar stjórnar Samtaka orkusveitarfélaga,              
4. apríl 2023. 
Lögð fram til kynningar fundargerð 60. fundar stjórnar Samtaka 
orkusveitarfélaga sem haldinn var 4. apríl 2023. 

m) Fundargerð stjórnar Sorpstöðvar Suðurlands, 17. apríl 2023. 
Lögð fram til kynningar fundargerð stjórnar Sorpstöðvar Suðurlands sem 
haldinn var 17. apríl 2023. 

 
n) Fundargerð Almannavarnarnefndar Árnessýslu, 31. mars 2023. 
Lögð fram til kynningar fundargerð Almannavarna Árnessýslu sem haldinn 
var 31. mars 2023. 

 
o) Fundargerð 922. fundar stjórnar Sambands íslenskra sveitarfélaga, 
31. mars 2023. 
Lögð fram til kynningar fundargerð 922. fundar stjórnar Sambands 
íslenskra sveitarfélaga sem haldinn var 31. mars 2023. 

 
p) Fundargerð 923. fundar stjórnar Sambands íslenskra sveitarfélaga, 
5. apríl 2023. 
Lögð fram til kynningar fundargerð 923. fundar stjórnar Sambands 
íslenskra sveitarfélaga sem haldinn var 5. apríl 2023. 

 
q) Fundargerð 924. fundar stjórnar Sambands íslenskra sveitarfélaga, 
17. apríl 2023. 
Lögð fram til kynningar fundargerð 924. fundar stjórnar Sambands 
íslenskra sveitarfélaga sem haldinn var 17. apríl 2023. 

2. Erindi frá Sverri E. Eiríkssyni. 
Sverrir E. Eiríksson kom inn á fundinn ásamt Kristni Ragnarssyni og 
Rafael Cao Romero Milan og kynnti áform um uppbyggingu ferðaþjónustu 
við Þrastalund og Ljósafossskóla. 
Sveitarstjórn þakkar áhugaverða kynningu en vekur athygli á því að 
verkefnið þurfi að fara í gegnum lögformlegt skipulagsferli. 

 
3. Næstu fundir sveitarstjórnar. 
Sveitarstjórn samþykkir samhljóða að næstu fundir sveitarstjórnar verði            
kl. 9.00 þann 17. maí og þann 24. maí. 

 
4. Húsnæðisáætlun Grímsnes- og Grafningshrepps 2023. 
Lögð fram húsnæðisáætlun Grímsnes- og Grafningshrepps 2023. 
Áætlunin var unnin á rafrænum grunni Húsnæðis- og mannvirkjastofnunar. 
Sveitarstjórn samþykkir samhljóða fyrirliggjandi húsnæðisáætlun fyrir 
Grímsnes- og Grafningshrepp 2023. 

5. Umsókn um skólavist utan lögheimilissveitarfélags. 
Fyrir liggur umsókn Birtu Flókadóttur um að barn hennar fái skólavist utan 
lögheimilissveitarfélags við Sjálandsskóla í Garðabæ út skólaárið 2022-
2023 og skólaárið 2023-2024. 
Sveitarstjórn samþykkir samhljóða að barnið fái að stunda nám við 
Sjálandsskóla í Garðabæ út skólaárið 2022-2023 þar sem lítið er eftir af 
skólaárinu. Jafnframt er umsókn um skólavist utan lögheimilissveitarfélags 
skólaárið 2023-2024 hafnað og gert verður ráð fyrir barninu við 
undirbúning næsta skólaárs í Kerhólsskóla. 

6. Frístundastrætó í Uppsveitum. 
Lögð fram áskorun frá íþróttafélögum Uppsveitanna þar sem skorað er á 
sveitarstjórnir í Bláskógabyggð, Grímsnes- og Grafningshreppi, 
Hrunamannahreppi og Skeiða- og Gnúpverjahreppi að koma af stað 
verkefni í samstarfi við íþróttafélögin með frístundastrætó til að auðvelda 
krökkum að stunda sína íþrótt sama hvar hún er stunduð í Uppsveitunum. 
Sveitarstjórn samþykkir samhljóða að vísa erindinu til umfjöllunar í 
oddvitanefnd Uppsveitanna. 

 
7. Ársskýrsla Hjálparsveitarinnar Tintron 2022. 
Lagt fram til kynningar. 

8. Ársskýrsla Skógræktarfélags Grímsnesinga 2022. 
Lagt fram til kynningar. 

 
9. Ársskýrsla Hestamannafélagsins Jökuls 2022. 
Lagt fram til kynningar. 

 
10. Úrskurður úrskurðarnefndar umhverfis- og auðlindamála                       
nr. 150/2022. 
Fyrir liggur úrskurður í máli nr. 150/2022, kæra á ákvörðun sveitarstjórnar 
Grímsnes- og Grafningshrepps frá 5. október 2022 um að samþykkja 
breytingu á deiliskipulagi vegna lóðarinnar Kerhrauns C88. 
Kröfu kæranda um ógildingu ákvörðunar sveitarstjórnar Grímsnes- og 
Grafningshrepps frá 5. október 2022 um að samþykkja breytingu á 
deiliskipulagi vegna lóðarinnar Kerhrauns C88 er vísað frá 
úrskurðarnefndinni. 
Ógildingu ákvörðunar sveitarstjórnar Grímsnes- og Grafningshrepps frá  
21. september 2022 um að samþykkja deiliskipulag Kerhrauns, svæða A, 
B og C, hvað varðar lóðina Kerhraun C88 er hafnað. 

11. Aðalfundur Landskerfis bókasafna 2023. 
Fyrir liggur að aðalfundur Landskerfis bókasafna hf verður haldinn þann             
9. maí 2023 klukkan 14:30. Sveitarstjórn samþykkir samhljóða að Ragna 
Björnsdóttir verði fulltrúi sveitarfélagsins á fundinum. 

 
12. Aðalfundur Rangárbakka. 
Fundargerð aðalfundar Rangárbakka lögð fram til kynningar. 

 
13. Mennta- og barnamálaráðuneytið kynnir til samráðs mál nr. 
85/2023, „Tillaga til þingsályktunar um framkvæmdaáætlun á sviði 
barnaverndar 2023-2027“. 
Lagt fram til kynningar. 

 
14. Allsherjar- og menntamálanefnd Alþingis kynnir til samráðs 
frumvarp til laga um mennta- og skólaþjónustustofu, 956. mál. 
Lagt fram til kynningar. 

15. Allsherjar- og menntamálanefnd Alþingis kynnir til samráðs 
frumvarp til laga um breytingu á ýmsum lögum í þágu barna 
(samþætting þjónustu o.fl.), 922. mál. 
Lagt fram til kynningar. 

 
16. Forsætisráðuneytið kynnir til samráðs mál nr. 82/2023, „Grænbók 
um sjálfbært Ísland“. 
Sveitarstjórn samþykkir samhljóða að fresta afgreiðslu málsins. 

 
17. Umhverfis-, orku- og loftslagsráðuneytið kynnir til samráðs mál 
nr. 84/2023, „Valkostir og greining á vindorku. Skýrsla starfshóps“. 
Sveitarstjórn samþykkir samhljóða að fresta afgreiðslu málsins. 

Sveitarstjórn 

 Ása Valdís Árnadóttir 

 Björn Kristinn Pálmarsson 

 Dagný Davíðsdóttir 

 Ragnheiður Eggertsdóttir 

 Smári Bergmann Kolbeinsson 

 Iða Marsibil Jónsdóttir sveitarstjóri 
 
Fundargerðin var færð í tölvu og hana ritaði Iða Marsibil Jónsdóttir 
 
1. Ársreikningur Grímsnes- og Grafningshrepps 2022. 
Ársreikningur sveitarfélagsins fyrir árið 2022 lagður fram til fyrri umræðu.                     
Á fundinn mætti Ólafur Gestsson endurskoðandi PWC og fór yfir reikninginn. 
Sveitarstjórn samþykkir samhljóða að vísa ársreikningnum til annarrar umræðu 
og að boðað verði til íbúafundar um ársreikninginn þann 25. maí klukkan 19:30. 

 
2. Tilboð í hönnun innviða í fyrsta áfanga Vesturbyggðar og Miðsvæði. 
Lagt fram minnisblað frá Ragnari Guðmundssyni, umsjónarmanni framkvæmda 
og veitna, um tilboð í hönnun innviða í fyrsta áfanga Vesturbyggðar og 
Miðsvæðis. 
Sveitarstjórn samþykkir samhljóða tilboð Eflu að upphæð 9.437.560,- kr. án 
vsk. og felur sveitarstjóra að vinna málið áfram. 
 
3. Erindi frá stjórn Búsetufrelsis, íbúasamtökum fólks með búsetu í 
heilsárshúsi í Grímsnes- og Grafningshreppi. 
Inn á fundinn komu Heiða Björk Sturludóttir, Sandra Gunnarsdóttir og Guðrún 
M. Njálsdóttir, fulltrúar úr stjórn Búsetufrelsis, íbúasamtaka fólks með búsetu í 
heilsárshúsi í Grímsnes- og Grafningshreppi. 

 
4. Ungmennaráð Grímsnes- og Grafningshrepps. 
Á fundinn kom ungmennaráð Grímsnes- og Grafningshrepps, þau Árni Tómas 
Ingólfsson, Hrafnhildur Sigurðardóttir, Ísold Assa Guðmundsdóttir, Sigurður 
Thomsen ásamt starfsmanni ráðsins, Guðrúnu Ásu Kristleifsdóttur. Lagðar 
voru fram eftirfarandi tillögur ungmennaráðs; 
Strætóskýli á Borg og frístundastrætó. 
Frisbígolfvöllur á Borg. 
Sveitarstjórn samþykkir samhljóða að fela Guðrúnu Ásu Kristleifsdóttur, heilsu- 
og tómstundafulltrúa að afla upplýsinga og vinna málið áfram. 

Sveitarstjórn 547. fundur 17. maí 2023                        
kl. 09:00—12:20 Stjórnsýsluhúsinu Borg  

5. Beiðni frá Sýslumanninum á Suðurlandi um umsögn vegna rekstrarleyfis 
til sölu gistingar í flokki II að Dvergahrauni 5 í Grímsnes- og 
Grafningshreppi. 
Fyrir liggur bréf frá Sýslumanninum á Suðurlandi, dagsett 3. maí 2023, um 
umsögn vegna rekstrarleyfis til sölu gistingar í flokki II að Dvergahrauni 5, fnr 
231-9418. 
Sveitarstjórn samþykkir samhljóða að leggjast gegn útgáfu rekstrarleyfis á 
grundvelli laga nr. 85/2007 í flokki II að Dvergahrauni 5, fnr 231-9418 á þeim 
grundvelli að leyfisveitingin samræmist ekki heimildum gildandi deiliskipulags 
svæðisins. 
Sveitarstjórn bendir á að heimildir aðalskipulags Grímsnes- og Grafningshrepps 
2020-2032 gera ráð fyrir að gististarfsemi geti verið á frístundasvæðum. Þó er 
gerð krafa um að gististarfsemi sé skilgreind í skilmálum gildandi 
deiliskipulags. Heimildir fyrir gististarfsemi innan deiliskipulags eru háðar því 
að fjöldi bílastæða innan lóðar sé fullnægjandi og að enginn lóðarhafi innan 
deiliskipulagssvæðisins leggist gegn starfseminni við breytingu á deiliskipulagi 
eða við gerð nýs deiliskipulags. 

 
6. Ársreikningur Samtaka orkusveitarfélaga. 
Ársreikningur samtaka orkusveitarfélaga fyrir árið 2022 lagður fram til 
kynningar. 

 
7. Bréf frá VÍN, vinum íslenskrar náttúru. 
Lagt fram til kynningar. 

 
8. Tillaga að svæðisskipulagsgerð fyrir Suðurhálendið. 
Lögð er fram tillaga að svæðisskipulagi Suðurhálendis 2022-2042, greinargerð 
ásamt fylgiritum svæðisskipulagsins. 
Sveitarstjórn samþykkir tillöguna samhljóða og þakkar svæðisskipulagsnefnd 
um gerð svæðisskipulags fyrir Suðurhálendið fyrir góða vinnu. 

 
9. Almennt eftirlit með fjármálum sveitarfélaga á árinu 2023. 
Bréf Eftirlitsnefndar með fjármálum sveitarfélaga (EFS), dagsett 10. maí 2023, 
til allra sveitarfélaga varðandi almennt eftirlit með fjármálum sveitarfélaga á 
árinu 2023. 
Bréfið var lagt fram til kynningar en þar kemur fram yfirlit yfir þær aðgerðir sem 
nefndin mun framkvæma á árinu 2023 vegna eftirlits með fjármálum 
sveitarfélaga, auk þess sem áréttaðar eru reglur um skyldu til að láta fara fram 
mat á áhrifum mikilla fjárfestinga og skuldbindinga á fjárhag sveitarfélaga. 

 
10. Forsætisráðuneytið kynnir til samráðs mál nr. 82/2023, „Grænbók um 
sjálfbært Ísland“. 
Lagt fram til kynningar. 

11. Umhverfis- orku- og loftslagsráðuneytið kynnir til samráðs mál nr. 
84/2023, „Valkostir og greining á vindorku. Skýrsla starfshóps“. 
Sveitarstjórn Grímsnes- og Grafningshrepps fagnar framkominni skýrslu 
starfshóps um vindorku, valkosti og greiningu en í skýrslunni eru dregin fram 
með skýrum hætti helstu álitaefni og valkostir um hagnýtingu á vindorku. 
Sveitarstjórn telur mikilvægt að sett verði skýrt regluverk og skýr stefna um 
vindorkunýtingu og tekur heilshugar undir umsögn stjórnar Samtaka 
orkusveitarfélaga og vill ítreka eftirfarandi punkta úr þeirri umsögn. 
Nærsamfélag orkuvinnslu á ekki og getur ekki fórnað sinni náttúru og 
auðlindum án þess að njóta sanngjarns ávinnings af orkuframleiðslunni. Skipta 
þarf tekjum nærsamfélagsins af orkuvinnslu milli þeirra er verða fyrir beinum 
áhrifum, óbeinum áhrifum og til nærsamfélags megin flutningskerfis raforku. 
Eðlilegt er að stærsti hlutinn fari til nærsamfélags er verður fyrir beinum 
áhrifum og nokkuð jöfn hlutföll séu milli þess svæðis er verður fyrir óbeinum 
áhrifum og til nærsamfélags flutningskerfisins. 
Brýnt er að allar ákvarðanir tengdar vindorku og eftir atvikum öðrum 
virkjanakostum séu teknar á grundvelli skýrrar stefnu stjórnvalda, heildstæðu 
regluverki og skýrum leiðbeiningum sem tryggi samræmda og skilvirka 
framkvæmd og fyrirsjáanleika í ákvarðanatöku. Það verður því að setja það í 
forgang að gera skýra stefnu, setja heildstætt regluverk og vinna góðar 
leiðbeiningar. 

12. Fundargerðir. 
a) Fundargerð 260. fundar skipulagsnefndar UTU, 10. maí 2023. 
Mál nr. 12, 13, 14, 15, 16, 17 og 22 þarfnast staðfestingar sveitarstjórnar. 
Lögð fram fundargerð 260. fundar skipulagsnefndar UTU sem haldinn var               
10. maí 2023. 

Mál nr. 12; Neðra-Apavatn L168269; Skógarbrekkur L233752; stækkun 
lóðar – 2304047. 
Lögð er fram umsókn er varðar stækkun landeignarinnar Skógarbrekkur 
L233752 úr 120 ha í 150 ha. Stækkunin kemur úr landi Neðra-Apavatns 
L168269. 
Sveitarstjórn gerir ekki athugasemd við stækkun landsins skv. fyrirliggjandi 
umsókn og samþykkir erindið samhljóða með fyrirvara um samþykki eigenda 
aðliggjandi landeigna fyrir hnitsettri afmörkun. 

Mál nr. 13; Neðra-Apavatn L168269; Álfadalur; Stofnun lóðar - 2304048. 
Lögð er fram umsókn er varðar stofnun nýrrar landeignar úr landi Neðra-
Apavatns L168269. Um er að ræða 110 ha land sem fær staðfangið Álfadalur. 
Sveitarstjórn gerir ekki athugasemdir við stofnun landsins samkvæmt 
fyrirliggjandi umsókn og gerir ekki athugasemd við staðfangið Álfadalur. 
Sveitarstjórn samþykkir samhljóða erindið með fyrirvara um samþykki eigenda 
aðliggjandi landeigna fyrir hnitsettri afmörkun. 

Mál nr. 14; Þóroddsstaðir L168295; Álfheimar; Stofnun lóðar – 2304049. 
Lögð er fram umsókn er varðar stofnun nýrrar landeignar úr landi 
Þóroddsstaða L168295. Um er að ræða 70 ha land sem fær staðfangið 
Álfheimar. 

Sveitarstjórn gerir ekki athugasemdir við stofnun landsins samkvæmt 
fyrirliggjandi umsókn og gerir ekki athugasemd við staðfangið Álfheimar. 
Sveitarstjórn samþykkir samhljóða erindið með fyrirvara um samþykki eigenda 
aðliggjandi landeigna fyrir hnitsettri afmörkun. 

 
Mál nr. 15; Bjarnastaðir I L189338; Tjarnholtsmýri 1-15; Landbúnaðarsvæði; 
Skilgreining lóðarmarka, byggingarreita og byggingarheimilda; Deiliskipulag 
- 2301077. 
Lögð er fram tillaga nýs deiliskipulags sem tekur til lóða við Tjarnholtsmýri              
1-15 eftir auglýsingu. Í deiliskipulaginu felst skilgreining lóðarmarka, 
byggingarreita og byggingarheimilda. Heimilt verður að byggja íbúðarhús með 
bílageymslu/geymslu og aðstöðuhús/hesthús. Nýtingarhlutfall lóða má vera 
allt að 0,05. Umsagnir bárust á auglýsingatíma skipulagsins og eru þær lagðar 
fram við afgreiðslu málsins. 
Sveitarstjórn samþykkir samhljóða framlagt deiliskipulag eftir auglýsingu með 
fyrirvara um að brugðist verði við umsögn Brunavarna Árnessýslu með ítarlegri 
hætti innan gagnanna, skipulagsfulltrúa er falið að leiðbeina umsækjanda um 
uppfærslu gagna í takt við umsögn. Sveitarstjórn telur að brugðist hafi verið við 
umsögnum sem bárust vegna málsins að öðru leyti. 
Sveitarstjórn mælist til þess að deiliskipulagið taki gildi með birtingu 
auglýsingar í B-deild Stjórnartíðinda að lokinni yfirferð Skipulagsstofnunar í 
samræmi við 42. gr. skipulagslaga nr. 123/2010 með fyrrgreindum fyrirvörum. 

Mál nr. 16; Norðurkot; Frístundabyggð, svæði 1-4; Breytt byggingarmagn; 
Deiliskipulagsbreyting – 2301079. 
Lögð er fram tillaga deiliskipulagsbreytingar er varðar breytingu á skilmálum 
deiliskipulags sem tekur til frístundasvæðis í landi Norðurkots. Í breytingunni 
felst að heimildir er varðar hámarksstærð aukahúss á lóð eru felldar út úr 
skilmálum deiliskipulagsins. Umsagnir bárust á auglýsingatíma skipulagsins 
og eru þær lagðar fram við afgreiðslu málsins. 
Sveitarstjórn samþykkir samhljóða framlagt deiliskipulag eftir auglýsingu 
ásamt því að mælast til þess að deiliskipulagið taki gildi með birtingu 
auglýsingar í B-deild Stjórnartíðinda að lokinni yfirferð Skipulagsstofnunar í 
samræmi við 42. gr. skipulagslaga nr. 123/2010. 

 
Mál nr. 17; Krókur L170822; Borun 3ju holu KR-03; Framkvæmdarleyfi – 
2304046. 
Lögð er fram umsókn frá Suðurdal ehf. er varðar borun á þriðju og síðustu 
borholu vegna fyrirhugaðrar gufuaflsvirkjunar. Gert er ráð fyrir um 400 m2 
borplani. Framkvæmdaaðili er jafnframt landeigandi. Framkvæmdin hefur lokið 
matsskyldufyrirspurnarferli Skipulagsstofnunar. Framkvæmdin er í samræmi 
við gildandi deiliskipulag og aðalskipulag. 
Sveitarstjórn gerir ekki athugasemd við útgáfu framkvæmdaleyfis á grundvelli 
13. gr. skipulagslaga nr. 123/2010. Framkvæmdin byggir á heimildum gildandi 
deiliskipulags fyrir svæðið. 

Mál nr. 22; Afgreiðslur byggingarfulltrúa – 23-184 – 2304006F. 
Lögð fram fundargerð afgreiðslufundar byggingarfulltrúa nr. 23-184. 

b) Fundargerð 29. fundar Héraðsnefndar Árnesinga bs., 28. apríl 2023. 
Lögð fram til kynningar fundargerð 29. fundar Héraðsnefndar Árnesinga bs., 
sem haldinn var 28. apríl 2023. 

c) Fundargerð 205. fundar stjórnar Tónlistarskóla Árnesinga, 5. maí 2023. 
Lögð fram til kynningar fundargerð 205. fundar stjórnar Tónlistarskóla 
Árnesinga, sem haldinn var 5. maí 2023. 

d) Fundargerð 227. fundar Heilbrigðisnefndar Suðurlands, 4. maí 2023. 
Lögð fram til kynningar fundargerð 227. fundar Heilbrigðisnefndar Suðurlands, 
sem haldinn var 4. maí 2023. 

e) Fundargerð 25. fundar svæðisskipulagsnefndar Suðurhálendis,                                 
5. maí 2023. 
Lögð fram til kynningar fundargerð 25. fundar svæðisskipulagsnefndar 
Suðurhálendis, sem haldinn var 5. maí 2023. 

f) Fundargerð 61. fundar stjórnar Samtaka orkusveitarfélaga,                                   
13. apríl 2023. 
Lögð fram til kynningar fundargerð 61. fundar stjórnar Samtaka 
orkusveitarfélaga, sem haldinn var 13. apríl 2023. 

g) Fundargerð 62. fundar stjórnar Samtaka orkusveitarfélaga,                                   
21. apríl 2023. 
Lögð fram til kynningar fundargerð 62. fundar stjórnar Samtaka 
orkusveitarfélaga, sem haldinn var 21. apríl 2023. 

h) Fundargerð 63. fundar stjórnar Samtaka orkusveitarfélaga,                                     
11. maí 2023. 
Lögð fram til kynningar fundargerð 63. fundar stjórnar Samtaka 
orkusveitarfélaga, sem haldinn var 11. maí 2023. 

i) Fundargerð 595. fundar Samtaka sunnlenskra sveitarfélaga,                                   
5. maí 2023. 
Lögð fram til kynningar fundargerð 595. fundar Samtaka sunnlenskra 
sveitarfélaga, sem haldinn var 5. maí 2023. 

j) Fundargerð 925. fundar stjórnar Sambands íslenskra sveitarfélaga,                     
28. apríl 2023. 
Lögð fram til kynningar fundargerð 925. fundar stjórnar Sambands íslenskra 
sveitarfélaga, sem haldinn var 28. apríl 2023. 

Ritstjóri Hvatarblaðsins er Linda Sverrisdóttir.        
Ábyrgðarmaður: Þórleif Hoffmann Gunnarsdóttir  
Efni í blaðið þarf að berast fyrir 28. hvers mánaðar á eftirfarandi 
netföng: linda@gogg.is eða gogg@gogg.is 

 1. júní  – 20. ágúst 
Mánudaga – �mmtudaga kl. 10:00 – 21:30 

Föstudaga, laugardaga og sunnudaga  
kl. 10:00 – 18:00  

 

Hæ� er að hleypa ofan í laugina  
20 mínútum fyrir lokun. 

Íþróttamiðstöðin 
Borg 

Heimasíða: www.gogg.is    
Ne�ang: sundlaug@gogg.is    

  Sími 480 - 5530 


